
 Салтанатты шара 

АНТ ҚАБЫЛДАП, СЕРТ БЕРІЛДІ 

Орынбасар Уақпаева 
 ІІМ Қостанай академиясы 

 
ІІМ Қостанай академиясында күндізгі оқыту  факультетінің 

тыңдаушыларына арналған салтанатты ант қабылдау рəсімі өтті. 
Биыл оқу ордасында 301 тыңдаушы ант қабылдады. 

Салтанатты шарада оқу 
ордасының жеке құрамы 
үрмелі аспаптар оркестрінің 
сүйемелдеуімен еліміздің 
Əнұранын орындады.  
Академия алаңы офицер, 
күндізгі оқыту факультетінің 
төрт курсының 
тыңдаушылары, қонақтар 
мен тыңдаушылардың ата-
аналарына толы болды.  
 Бүгінгі таңда Қостанай 
академиясы ҚАЖ 

мекемелері жəне ішкі істер органдары үшін сотталғандарды түзеу жəне 
жазаларды орындау мəселелері бойынша ғылыми – зерттеу жұмысын 
жүргізетін, «педагогика жəне психология», «əлеуметтік жұмыс» жəне 
«құқық қорғау органдары» мамандарын даярлайтын Орта Азиядағы 
арнайы мамандандырылған оқу орны болып табылады. 

Осындай қуанышты күнде нысандағы сап түзеп тұрған 1-курс 
тыңдаушыларының жүздері қуанышқа толы болды. Салтанатты                 
іс-шараны Академия бастығы, полиция полковнигі Мирлан Қызылов 
ашық деп жариялағаннан кейін 1-курс тыңдаушылары Отаны, елінің 
патриоты болуға, Қазақстан Республикасының Конституциясын 
қалтқысыз сақтауға, ішкі істер органының болашақ офицері атанып, 
қызметтік міндеттерін адал орындауға, қиындықтарға төзе білуге, батыл 
да қайсар қызметкер болуға ант берді.  

Ант қабылдау құқығы Академияның үздік бөлініс бастықтары мен 
оқытушыларына берілді. Академия бастығы полиция полковнигі Мирлан 



Қызылов Ант қабылдау рəсімімен 1 курс тыңдаушыларын құттықтады. 
Полиция полковнигі Мирлан Қызылов тыңдаушыларға: «Ант қабылдау – 
бұл жас тыңдаушылардың кəсіби  маман болып қалыптасу жолындағы 
алғашқы да маңызды қадамдарының бірі. Мемлекетіміздің əрбір азаматы 
өзінің еліне, жеріне деген сенімділігін, сүйіспеншілігін патриоттық 
сезіммен қабылдаса, тыңдаушылар өздерінің таңдаған қызметін, 
патриоттық рух күш-жігерінің бастамасын ант қабылдаудан бастайды.  
Осы сəттен бастап, Сіздер ішкі істер органының болашақ офицері 
атанасыздар», - деп құттықтауын жеткізді.  

Салтанатты іс-шараға жергілікті атқару органдарының өкілдері, 
құқық қорғау органдарының басшылары мен Академия ардагерлері 
шақырылды.  

Қостанай облысы Қостанай қалалық мəслихатының өкілі  
Нұрлыбек Халықов тыңдаушыларды ант қабылдау рəсімімен құттықтап, 
Қазақстанның адал жəне қайратты азаматы болуларын тілестестік 

білдірді.  
Академияның 

Ардагерлер кеңесінің 
төрағасы, отставкідегі 
полиция полковнигі Борис 
Болотских, ата-аналар 
атынан Сымбат Сафина 
жəне Нұржамал Əбенова да 
өз тілектерін білдірді.  
Күндізгі оқыту 
факультетінің 1-курс 
тыңдаушыларының атынан 
Руслан Ильясов құттықтау 

сөзін жеткізді.  
Іс-шара барысында оқу ордасының дабылшы қыздар взводы,  

карабинщиктер взводы жəне үздік спортшылар қоян – қолтық, қазақша 
күрес, басқа да спорт  түрлерін  баршаға тарту етті.  

Ант қабылдау рəсімі аяқталысымен, Академия бастығы  
М.Қызылов 1-курс тыңдаушыларының ата-аналарымен кездесті. Кездесу 
барысында оқу ордасының басшылығына, ата-аналар өздерін 
толғандырып жүрген сұрақтарын қойды, сонымен қатар ата-аналарға 
балаларының жататын, білім алатын, тамақтанатын орындарын жəне 
спорткешенін көрсетті.  

 
 

 


